
Bhí an-bhliain againn arís i mbliana sa Liathróid Láimhe i
Scoil Sailearna.

Faoi-11
Roimh an Nollaig reáchtáladh Comórtas Chumann na
mBunscol dhá dheireadh seachtaine i ndiaidh a chéile.
Reáchtáladh an comórtas Faoi-11 i mBaile Liam ar an 28ú
lá fichead de Shamhain. Bhuaigh muid i chuile ghrád
seachas ceann sa bpríomhchomórtas faoi-11 (ie. Comórtas
an Challenger Two).
Buachaillí, Singil faoi-11:Cian Ó Conghaile (Scoil
Sailearna).
Buachaillí, Dúbailte faoi-11:Rónán Ó Díoráin agus
Gearóid Ó Conghaile (An Spidéal).
Cailíní, Singil faoi-11:Tiffany Ní Chonghaile (Scoil
Sailearna).
Cailíní Dúbailte faoi-11:Majella Nic Dhonnacha agus
Becky Ní Éallaithe (Scoil Sailearna).
Bhí an dara comórtas againn do thosaitheoirí faoi-11 – an
Comórtas Challenger One. 
B’as Scoil Sailearna na buaiteoirí ar fad:
Buachaillí, Singil faoi-11:Joe Ó Conghaile.
Buachaillí, Dúbailte faoi-11:Colm agus Oisín Ó
Cualáin.
Cailíní, Singi, faoi-11:Clíona Ní Fhlannaire.
Cailíní, Dúbailte faoi-11:Eileanór Ní Fhéinneadha agus
Sadhbh Ní Chonghaile.
D’imir buaiteoirí sa bpríomhchomórtas i gCraobh
Chonnacht i mBaile an Róba ar an 14ú lá d’Fheabhra.  Bhí
an mí-ádh ar Mhajella agus Becky i gCraobh Chonnacht
ach d’éirigh leis na himreoirí eile ar fad a bhuaigh
Craobh na Gaillimhe a ghabháil ar aghaidh chomh fada
leis an Lá Taispeántais idir na cúigí a bhí ar siúl i
gCaisleán an Bharraigh i mbliana.

Faoi-13
Reáchtáladh an comórtas faoii13 ar an 5ú lá de mhí na
Nollag i nGleann Uisce.
D’éirigh go han-mhaith leis na cailíní sa
bpríomhchomórtas:
Cailíní, Singil faoi-13:Anna Ní Odhráin Ní Mhurchú.
Cailíní, Dúbailte faoi-13:Eimear Ní Bhiadha agus
Sinéad Ní Mhaoláin.  
Bhuaigh an triúr arís i gCraobh Chonnacht i mBaile an
Róba ar an 14ú lá d’Fheabhra.  D’éirigh leo a ghabháil
chomh fada leis an Lá Taispeántais idir na cúigí a bhí ar
siúl i gCaisleán an Bharraigh.
Bhí an dara comórtas againn do thosaitheoirí faoi 13 – an
comórtas Challenger One.  D’éirigh thar barr linn arís:
Buachaillí, Singil faoi-13:Ryan Ó Máille.
Cailíní, Singil faoi-13:Caoimhe Ní Choisdealbha.
Cailíní, Dúbailte faoi-13:Mairéad Ní Chonghaile agus
Emma Ní Choisdealbha.

Comórtas Challenger One
Le dhá bhliain anuas tá comórtas nua do thosaitheoirí ar
bun sa gcontae – an Comórtas Challenger One.  Tá suas le
14 scoil nach raibh aon traidisiún Liathróide Láimhe acu
tosaithe á imirt anois. Imríodh na cluichí ceannais ar an

13ú Márta agus seo thíos na torthaí:
Cailíní, Singil faoi-11:Clare Conroy (Eanach Dhúin); 2ú
háit:  Eimear Ní Thuairisg (Scoil na Tulaí). 
Cailíní, Dúbailte faoi-11:Máire Ní Fhéinne agus
Fionnuala Grunell (An Spidéal); 2ú háit: Marie Greaney
agus Sophie Smith  (Eanach Dhúin).
Buachaillí, Singil faoi-11:Mikey Cullina (Baile Chláir);
2ú háit:  Rónán Hardiman (Baile Átha an Rí).
Buachaillí, Dúbailte faoi-11:Dillon Grogan agus James
Kelly (Scoil Phádraig);  2ú háit:  Seán Ó Maoilchiaráin
agus Cathal Ó Maoláin (Cill Rónáin).
Cailíní, Singil faoi-13:Sorcha Ní Fhrighil (an Spidéal);
2ú háit:  Chloe Burke  (Baile Nua).
Cailíní, Dúbailte faoi 13: Shauna King agus Michaela
Roche (Baile Nua);  2ú háit:  May Ní Choisdealbha agus
Laura Ní hEifrín (An Spidéal).
Buachaillí, Singil faoi 13:James Kelly (Baile Átha an Rí);
2ú háit (Jonathan Ó Díreáin (Eoghanacht)
Buachaillí, Dúbailte faoi 13:Evan Naughton agus
Marcus Ohlstrum (Scoil Phádraig);  2ú háit:  Marcus Ó
Flaithearta agus Patrick Ó Domhnaill.

Tá an-chreidiúint ag gabháil do Thimín Joe Tim a
rinne go leor oibre le gasúir an Spidéil, do Jimí Joe
Shéamuis a rinne go leor le gasúir Scoil na Tulaí agus do
Mhícheál Pheaits Ó Cualáin a rinne go leor le gasúir
Árann.  Beidh a shliocht orthu!

Nuacht eile
Mar atá a fhios agaibh ó Bhiseach na bliana seo caite, tá
pinniúr breá dúbailte liathróide láimhe i gclós Scoil
Sailearna anois.  Tá buíochas mór agus an-chreidiúint go
deo ag gabháil do Thimín Joe Tim agus Jimí Joe Shéamuis
(Cumann Liathróide Láimhe Mhícheál Breathnach)
chomh maith le Roinn na Gaeltachta a thug cúnamh
airgid le go dtógfaí an pinniúr seo. Cuireadh fál sreinge
ar an bpinniúr thiar i rith an tsamhraidh le go mbeadh sé
níos sábháilte anois ag lucht iománaíochta le a bheith ag
imirt ann.  Bhain gasúir na scoile agus iománaithe
Chumann Mhícheál Breathnach an-úsáid as i rith an
tséasúir seo caite.

Tharraing an sioc trom agus an reo mór a bhí againn
faoi Nollaig seo go leor cainte sna meáin.  Cé nárbh é an
ceantar Chois Fharraige ba mheasa a d’fhulaing, bhí Loch
Chlochar na gCon agus Loch Bhoth Loiscthe reoite, rud
nár tharla cheana le blianta fada. D’fhág an reo trom a
lorg fhéin ar phinniúr breá na scoile!  Is cosúil nach raibh
na tolláin a bhí ceaptha do na slata iarainn a bhí ag
nascadh íochtar agus uachtar an phinniúir le chéile líonta
go barr le coincréit mar a bhí ceaptha.  Shil uisce anuas
sna tolláin seo agus leis an sioc mór, reoigh an t-uisce!
Nuair a d’oscail an scoil sa mbliain nua tugadh faoi deara
scoilteacha beaga anuas ar bhallaí an phinniúir.  Cuireadh
fios ar O’Reilly Concrete láithreach agus ghlac siad
freagracht iomlán.  Taobh istigh d’achar gairid bhí chuile
shórt curtha ina cheart arís acu.  Baineadh anuas píosaí
den phinniúr arís agus cuireadh cuid nua ina n-áit.  Ba
mhó i bhfad an t-anró agus an costas a bhí i gceist leis seo
ach siad O’Reilly Concrete a bhí á íoc an geábh seo! 

Fearghas Mac Lochlainn

Ní Mhaoláin agus Eimear Ní Bhiadha (Cailíní, Dúbailte
faoi-13).

Ina theannta sin d’éirigh go maith leis na cailíní sa
bpeil.  Bhuaigh foireann peile na gcailíní an chéad áit ag
Blitz na Scéime Oiliúna a eagraíonn Pádraic Ó Conaire
chuile bhliain. 

Éide Scoile
Tá suaitheantas nua ar gheansaí na scoile i mbliana agus
uaidh seo amach an geansaí nua a cheannós tú sa siopa
beidh an suaitheantas uirthi. Bhí comórtas againn le linn
Seachtain Ealaín Bheo arú anuraidh le suaitheantas a
dhearadh.  Sí Becky Ní Éallaithe a bhí i Rang a 3 ag an am
a tháinig aníos leis an dearadh álainn – gréasán ceilteach
dearg ar chúlra oráiste agus buí. Cuireadh fochoiste le
chéile ansin le mana nua a cheapadh – beirt mhúinteoirí,
beirt de Choiste na dTuismitheoirí agus beirt den Bhord
Bainistíochta.  Roghnaíodh na téamaí ar dtús – an
Ghaeilge, na suáilcí daonna agus an Creideamh. Tar éis
go leor plé glacadh d’aonghuth leis an mana:  Grá do
Dhia, Grá dhá chéile, Grá don Ghaeilge. Tá ‘Scoil
Sailearna’ scríofa in uachtar agus ‘Indreabhán’ in íochtar.
Tá chuile dhuine an-sásta agus an-bhródúil den gheansaí
scoile nua.

Suíomh Nua Idirlín
Tá suíomh nua idirlín ag an scoil, www.scoilsailearna.ie,
agus uaidh seo amach beidh chuile eolas agus chuile
scéal le fáil ar an suíomh seo.  Tá buíochas mór ag
gabháil do Mháire Seoighe as Béal an Daingin a bhí ag
múineadh go sealadach sa scoil anuraidh. Thug sí an-
chúnamh go deo leis an suíomh seo a chur i dtoll a
chéile.

An-bhliain i Scoil Sailearna
Oireachtas na Gaeilge

Ghlac suas le scór gasúr páirt sna hagallaimh beirte agus
sa damhsa ar an sean-nós ag Oireachtas na Gaeilge a bhí
ar siúl i Leitir Ceanainn faoi Shamhain. Bhain chuile
dhuine a ghlac páirt an-sásamh as agus d’éirigh le
Sinéad Ní Mhaoláin agus Emma Ní Choisdealbha an
dara háit a bhaint amach sna hagallaimh bheirte faoi-12.
Bhain Mairéad Ní Chonghaile agus Rebecca Ní
Fhátharta amach an dara háit faoi-15.  D’éirigh thar
cionn le Caoimhe Ní Chonghaile agus bhí sí ar
ghearrliosta na ndamhsóirí ar an sean-nós.  Ghlac sí
páirt sa gclár teilifíse “Steip” ar TG4.

B’iontach go deo an oiread de phobal na scoile a
fheiceáil agus iad gafa, gníomhach agus lárnach in
imeachtaí an Oireachtais.  

An tSeirbhís Charúl:
Faoi Nollaig, bhí Seirbhís Carúl againn i Séipéal an Chnoic
agus b’álainn go deo an ócáid í.  Le carúil, coinnle agus
dánta diaga cothaíodh an-atmaisféar sa séipéal. Ghlac
gasúir na scoile ar fad, ó Naíonáin Bheaga go Rang a 6,
páirt ann, chomh maith le cuid de phobal tuismitheoirí na
scoile. Cuireadh clabhsúr fíorspeisialta leis an oíche nuair
a casadh ‘Oíche Chiúin’ agus gan de sholas sa séipéal ach
na coinnle lasta coinnithe i lámha na ngasúr. 

Drámaíocht
D’éirigh thar barr linn arís ag an bhFéile
Scoildrámaíochta i mbliana. Ghlac ceithre rang as an
scoil páirt ann – Naíonáin Mhóra, Rang a 1, Rang a 2
agus Rang a 4. D’éirigh thar cionn leo ar fad.  Bhí an
Fhéile áitiúil thar cionn, a bhuíochas sin d’Fhil Uí
Dhubhghaill agus Bríd Bleasdale as Scoil na Tulaí.  I
Seanscoil Sailearna a bhí sé ar siúl agus d’éirigh linn ar
fad ainmniúchán a fháil chuig an bhFéile Cúige a bhí ar
siúl i gCaisleán an Bharraigh.  Dráma nua, ‘Taimín, Cat
na hAmharclainne’, a chum Máire Uí Ghabhnáin an
dráma a bhí ag Rang a 4.  ‘Saoire na mBan’, dráma a
chum Traolach Ó Conghaile a bhí ag Rang a 1/2.  Fuair
siad seo an chéad áit agus ‘Scoth-léiriú na Féile’ ag an
bhFéile áitiúil agus fuair Aisling Ní Chonghaile, iníon
Thraolaigh, gradam don ‘Aisteoir is Fearr’. Leagan den
‘Asarlaí as Oz’ – ‘Scéal Dorothy’ – a bhí ag na Naíonáin
Mhóra/Rang a 1, faoi stiúir Éilís Ní Chonaire.  D’éirigh
leis an 3 dhráma a a ghabháil chomh fada le craobh na
hÉireann ag an bhFéile Náisiúnta sa Muileann gCearr
agus fuair ‘Scéal Dorothy’ an chéad áit ina rannóg fhéin.

Cúrsaí Spóirt
Ó thaobh cúrsaí spóirt de, bhí bliain mhaith againn
chomh maith.  Sa Liathróid Láimhe ar ndóigh d’éirigh le
cúigear ón scoil a ghabháil chomh fada le Craobh na
hÉireann de Chomórtas Chumann na mBunscol a bhí ar
siúl i gCaisleán an Bharraigh i mbliana.
B’shin iad Cian Ó Conghaile (Buachaillí, Singil faoi-11),
Tiffany Ní Choisdealbha (Cailíní, Singil faoi-11), Anna
Ní Odhráin Ní Mhurchú (Cailíní, Singil faoi-13), Sinéad

Ar chúl, ó chlé: Anna Ní Odhráin Ní Mhurchú, Eimear Ní
Bhiadha, Sinéad Ní Mhaoláin. Chun tosaigh, ó chlé: Cian Ó
Conghaile, Tiffany Ní Choisdealbha.

Biseach 2010 47

An Fhoireann Sinsir Peile
Tá ag éirí go maith le foireann sinsir
peile an Chumainn agus iad ar
bharr na sraithe i láthair na huaire le
11 phointe agus dhá chluiche fágtha
acu, i gcoinne Réalta Thuama sa
mbaile agus i gcoinne Mhaigh
Cuilinn as baile. Má éiríonn leo
ceann de na cluichí seo a bhuachan
beidh siad i gCluiche Ceannais na
Sraithe don bhliain seo. Go dtí seo, i
sraith an Chontae, d’éirigh leo an
láimh in uachtar a fháil ar
Sheamróga Chartúin, Baile Chláir
na Gaillimhe, Cealtrach, Baile an
Mhuilinn, agus Eanach Cuain.
Chríochnaigh siad ar chomhscór leis
an gCeathrú Rua agus chlis siad
uair amháin sa tsraith go dtí seo, i
gcoinne Chorafinne. Chomh maith
leis sin, bhí an-bhua go deo acu in
aghaidh Chathair na Mart i
gcomórtas Chorn Chonnachta.

Sa gCraobh i mbliana, chaill
siad a gcluiche chéad bhabhta i
gcoinne Bhaile an Mhuilinn ach
d’éirigh leo a gcluiche cúldorais a
bhuachan in aghaidh fhoireann na
cathrach Naomh Micheál 0-10 i
gcoinne 1-6 le sár-phointe ó Fhiach
Ó Bearra. Sa dara babhta ní raibh an

t-ádh ar leaids na Breathnaigh i
gcoinne sheaimpíní an chontae,
Corafinne agus chlis orthu leis an
scór 1-14 in aghaidh 0-11. Bígí ag
faire amach an chéad bhliain eile!

An Fhoireann Sóisir A
Sa gCraobh Sóisir “A” i mbliana, bhí
an bua ag an fhoireann Sóisir ar
Naomh Seamas, chríochnaigh siad
ar comhscór le Bóthar na Trá/Cnoc
na Cathrach agus chaill siad a
gcluiche i gcoinne na Ceathrú Rua
rud a d’fhág nár cháiligh siad do na
cluichí ceathrú ceannais sa ngrád
seo.

Sa tríú háit a chríochnaigh siad i
Roinn 1 an Iarthar sa ngrád seo, ag
baint amach buanna i gcoinne
Oilean Árainn, An Fhairche, Rinn
Mhaoile, agus Naomh Colmán.
Chríochnaigh siad ar chomhscór le
Bóthar na Trá/Cnoc na Cathrach sa
tsraith freisin agus chlis orthu ina
gcuid cluichí in aghaidh na
bPiarsach agus Chill Aithnín.

An Fhoireann Sóisir B
Cé gur chlis ar an bhfoireann Sóisir
B i gcluiche Ceathrú Ceannais na
Sraithe i gcoinne Bhóthar na

Trá/Cnoc na Cathrach,
chríochnaigh siad sa gceathrú háit
sa tSraith agus bhí orthu dul i
muinín cluichí cáilithe chun dul ar
aghaidh sa tsraith. Bhí dhá bhua
maith acu sna cluichí cáilithe sin, i
gcoinne Chumann an Athar Uí
Ghríofa/Éire Óg agus in aghaidh
Chinn Mhara, agus cháiligh siad do
na cluichí leathcheannais áit a
gcasfaidh siad ar Mhaigh Cuilinn
sna seachtainí amach romhainn.

Cúrsaí Iománaíochta 
Tá cúpla cluiche le n-imirt fós i
mbliana ag an fhoireann sóisir agus
súil againn greim a choinneal ar ár
stádas i Roinn B na Gaillimhe. Tá
cluiche ceannais Shraith na
Cathrach in aghaidh an Spidéil le
n-imirt fós againn agus ár n-imreoirí
ag súil go mór leis. Bhí an mí-ádh
ceart orainn an séasúr seo ó thaobh
gortaithe de agus ní rabhamar in
ann na foirne ab fhearr a chur chun
páirce in aon chluiche Sraithe ná
Craoibhe go dtí seo. 

Mar bharr ar an mí-ádh sin
chailleamar an Corn Ceilteach
freisin i dtús an Earraigh nuair a
fuair foireann na hAlban an bua

Cumann
Mícheál Breathnach

Conall Ó Céidigh (Rúnaí)

Is 2010 ag teacht chun críche, agus muid ag tarraingt ar bhliain nua úr i 2011,
tá Cumann Mhícheál Breathnach fós i dul i bhfeabhas sa bpobal agus muid
ag freastal ar mhuintir na háite ó Droichead an Spidéil chomh fada le

Droichead Chasla. Tá ag eirí go híontach leis an gCumann ar an bpáirc agus fiú
amháin dhó. Tá muid tar éis tosú ar an fhorbairt a bhí geallta againn le blianta
anuas agus formhór an bhuíochais sin ag dul dóibh fhéin, ár gcuid baill agus
locht leanúna. Tá céim a haon don togra tógála a bhí leagtha amach againn faoi
lán tseoil. Is gcearr go mbeidh an Pháirc Spraoi críochnaithe in aice leis an
seastán agus nach deas an áis é a bheith le fáil taobh na páirce d’aos óg na háite.
Le cúnamh Dé beidh muid ag tosú ar an dara céim don togra tógála, an Pháirc
Uile-Aimsire, go an-luath i 2011.

Imeachtaí eile i Scoil na Tulaí
Ba iad Scoil na Tulaí a d’eagraigh na babhtaí áitiúla d’Fhéile Scoildrámaíochta

na Gaillimhe arís i mbliana. Ghlac cúig dhráma as an scoil páirt sa chomórtas
agus d’éirigh le ceithre cinn acu dul ar aghaidh go dtí Craobh Chonnacht i

gCaisleán a’ Bharraigh.

Na Piongain:
Aisteoirí óga ó
Scoil na Tulaí ag
glacadh páirt i
bhFéile
Scoildrámaíochta
na Gaillimhe a bhí
ar siúl i Seanscoil
Sailearna sa
bhFeabhra seo
caite. Thug an
grúpa seo craobh
na hÉireann leo
leis an dráma
“Sábháileann
Peadar Piongain
agus a chairde an
domhan”

Jeaic: Naíonáin Bheaga as Scoil na Tulaí  sa dráma,
“Jeaic agus an Gas Pónaire”  agus iad ag glacadh
páirt i bhFéile Scoildrámaíochta na Gaillimhe a bhí
ar siúl i Seanscoil Sailearna sa bhFeabhra seo caite.

Bhí muid thar a bheith sásta nuair
bhuaigh an dráma “Sábháileann
Peadar Piongain & a chairde an
Domhan” scothléiriú na féile agus
ainmniúchán chun páirt a ghlacadh
i gCraobh na hÉireann sa Muileann
Cearr mar aon le dhá  dhráma eile
as an scoil – “Artaban” (rang 5&6)
agus “Cinnín Óir” (naíonáin
mhóra). D’éirigh thar cionn leis na
drámaí ar fad ach go háirithe le
“Peadar Piongain” a thug Craobh
na hÉireann siar thar an tSionainn!

Camógaíocht: Bhí an-bhliain ag
foireann camógaíochta na scoile
anuraidh. Bhuaigh siad Corn TG4
ar Pháirc na Tulaí sa mBealtaine
agus ar an 11ú de Mheitheamh
bhuaigh siad craobh an chontae i
gComórtas Chumann na mBunscol
nuair a fuair siad an ceann is fearr
ar S.N. Chnoc Mhaoil Drisigh, An
Chathair Bhán.

Peil: Bhuaigh foireann peile na
mbuachaillí an Blitz Peile a
eagraíonn Pádraic Ó Conaire go
bliantúil do scoileanna Chonamara.
Is é seo an dara bliain as a chéile an
corn seo a bheith buaite ag an scoil.

Buaiteoirí Tg4: Foireann Camógaíochta, Scoil na Tulaí le Corn Tg4 a
bhuaigh siad nuair a bhuail siad Gaelscoil Mhic Amhlaigh sa chluiche
ceannais ar Pháirc na Tulaí sa mBealtaine seo caite.

Seán Geraghty ó Chumann
Camógaíochta na Gaillimhe ag
bronnadh na duaise do shárimreoir
an chluiche ar Shorcha Ní
Bhraonáin, Scoil Cholmcille, tar éis
an chluiche craoibhe de Chomórtas
Chumann na mBunscol in aghaidh
Chnoc Mhaoil Drisigh, An Chathair
Bhán sa Meitheamh seo caite.

orainn sa gcluiche iománaíocht /
camanachda imríodh ar an Oileán
Sciathánach in Albain. Cé nach
raibh an Corn ag teacht abhaile
againn bhí an-spraoi ag na himreoirí
an deireadh seachtaine sin agus ní
amháin gur imir siad an-chluiche
ach chaith siad tamall ag roinnt a
scileanna iomána le gasúir óga an
oileáin. Ar ndóigh thug foireann na
hAlban cuairt anseo orainn aríst le
gairid, ach an iarraidh seo níor
dearnadh aon bhotún. Tá an Corn
Ceilteach tagtha abhaile aríst go
Conamara mar fuair Cumann
Mícheál Breathnach an ceann is
fearr ar Albain leis an scór 2-09 in
aghaidh 0-13.

Ní raibh an t-ádh lenár
bhfoireann mionúir ná ar an
bhfoireann faoi-21 sna comórtais
éagsúla sa gContae ach tá an-
imreoirí faoi aois ag teacht chun
cinn sa gCumann agus d’imir duine
acu sin, Ruadhán Ó Béarra do
Ghaillimh i gCluiche Ceannais
faoi-16 na hÉireann i mbliana. Más
fíor do chaptaen Loch Garman,
Diarmuid Lyng, a bhí mar
thraenálaí ag an gCampa Iomána i
rith an tsamhraidh, ní fada go
mbeidh cúpla duine eile as an gClub

ag caitheamh geansaí na Gaillimhe.
Ba mhaith linn buíochas a

ghlacadh lenár gCoiste, lenár
dtraenálaithe agus lenár roghnóirí, le
Al Hayes Motors a bhronn
geansaithe nua orainn ag tús na
bliana, lenár lucht tacaíochta agus go
háirithe lenár n-imreoirí, tá súil agam
go mbeidh chuile dhuine i mbarr a
shláinte agus réidh le dul chun páirce
ag tús an tséasúir atá le theacht.

Lá na gClubanna
Bhí an-lá ag an gCumann aríst i
mbliana nuair a reáchtáil muid Lá
na gClubanna ar Pháirc an Chnoic
den dara bliain as a chéile, ar an 10ú
lá do Bhealtaine. Is ceiliúradh é seo
ar an dáta a bunaíodh an CLG agus
bíonn lucht leanúna an Chumainn
ar fad i láthair leis an lá a
cheiliúradh.  Bhí neart spóirt is
spraoi ag chuile dhuine idir shean is
óg a bhí i láthair. Bhí neart le
deanamh freisin, idir peil,
iománaíocht, camógaíocht, rásaí
mála, cic éirice ó na over 40’s agus
neart le n-ithe agus le n-ól. Bhí BBQ
ann an lá sin freisin, chomh maith le
siopa agus uachtar reoite do na
gasúir. Tá neart pictiúir de Lá na
gClubanna 2009 agus 2010 le feiceáil

ar ár suíomh idirlín ag
www.michealbreathnach.com 

Ceist GAA le Hector
Bhí foireann ag an gCumann freisin i
mbliana ar an sraith nua ar TG4,
Ceist GAA le Hector. Ba iad Léan
Bán Breathnach, Cárthach Bán
Breathnach agus Paddy Griffen a bhí
ag deanamh a ndíol ag freagairt na
gceisteanna. Sa gcead bhabhta fuair
siad an ceann is fearr ar Raonaithe
na Croise as Ard Mhacha. Thug an
bua sin chomh fada leis an mbabhta
ceathrú ceannais iad. Go n-éirí leo.

Foireann Mionúir na Gaillimhe
Is dóigh go bhfuil ’fhios ag an gcuid
is mó agaibh go raibh triúir imreoirí
de chuid an Chumainn ar fhoireann
mionúir peile na Gaillimhe i
mbliana. B’iad sin Peadar Óg Ó
Gríofa as an Teach Mór, Fiach Ó
Bearra as Both Chuanna agus an
captaen é fhéin, Fiontán Ó Curraoin
as an gCathair, a bhí ag crochadh an
bhrait duinn. D’éirigh leo dhul
chomh fada leis an gcluiche
leathcheannais i bPáirc an
Chrócaigh áit a bhfuair Corcaigh an
ceann is fearr orthu leis an mbearna
ba lú. Bhí muid ar fad an-bhródúil

Tabhairt bata is bóthar do na hAlbanaigh bochta!

Ealaíon ag an bPléaráca

Gradam an Phléaráca á
bhronnadh ar Risteard Mac
Aodha. Jackie Mac Donncha
atá i mbun cainte

Páidí Ó Lionáird

Vinnie Kilduff agus Darach Ó
Tuairisg

Float an Phléaráca

Dara McGee i mbun deartha

Baint sásamh as an bPléaráca 7

Le deich mbliana anuas anois, tá
athbheochan déanta ar an
drámaíocht sa scoil. I mbliana arís,
bhí  an-bhliain ag roinn na
drámaíochta agus fuair scoláirí ó
bhlianta éagsúla seans na cláir a
shiúl. Cuireadh dhá dhráma isteach
ar dhá shraith comórtas agus
d’éirigh thar cionn leo. Chuir grúpa
as an gcéad bhliain ‘An Maidrín
Rua’ ar stáitse in Amharclann Chois
Fharraige, sa Linen Halli gCaisléan
an Bharraigh agus in Amharclann na
Cathrach i nGaillimh, agus bhuaigh
siad duais nuálaíochta i gCraobh na
hÉireann den chomórtas ‘Scléip’ in
Amharclann Axis i mBaile Munna. 

Dráma leis an gceannródaí
Mairéad Ní Ghráda, ‘An Uacht’ a
thug an idirbhliain faoi, tar éis
dóibh dráma eile dá gcuid a
fheiceáil ar stáitse léirithe ag an
gcomhlacht áitiúil “Fibín”. Thug
siad an camchuairt céanna leis an
gcéad bhliain orthu féin agus phioc
siad suas cúpla cupán ar an
mbealach, ina measc duais seite
agus duais i gCraobh na hÉireann
don Fhéile Scoildrámaíochta i
gCaisleán an Bharraigh. Chomh
maith leis sin, fuair Gráinne Ní
Bheoláin duais an Bhanaisteora is
Fearr i roinn na hidirbhliana agus
Antaine Ó Laoi an tAisteoir is fearr
sa roinn shóisearach den Fhéile
Scoildrámaíochta. Is iomaí sin
magadh is gáire a bhí againn is
muid ag ullmhú na ndrámaí agus
b’fhiú go mór iad a dhéanamh dó
sin amháin. Ní raibh sna duaiseanna
ach an dlaoi mhullaigh! 

Ba mhór dhúinn againn an
cúnamh groíúil airgeadais a fuair
muid  ón gcoiste forbartha áitiúil
agus ó thimire Gaeilge an Choiste
Gairmoideachais, Tomás Breathnach.
Is costas mór do scoil ar bith na
laethanta seo costais taistil agus bhí

muid thar a bheith buíoch
beannachtach as ucht a
bhflaithiúlacht. Ar scáth a chéile a
mhaireann na daoine agus is deas an
rud é go mbíonn eagraíochtaí
éagsúla sa bparóiste sásta tacú lena
chéile. Is mór an chúnamh dúinn a
bheith in ann cleachtadh uaireanta in
amharclann Chois Fharraige, ó tharla
muid a bheith chomh teanntaithe ó
thaobh spáis de sa scoil. 

Chun ár gcion beag féin a
dhéanamh sa bparóiste, léirigh muid
na drámaí in Áras na Seandaoine ar
An Tulaigh  agus i Scoil Sailearna
agus baineadh an-sásamh astu sa dá
áit. Ina theannta sin chuir an
idirbhliain seónna puipéad ar fáil i
Scoil Sailearna agus san Ionad
Tacaíochta Teaghlaigh agus gheal
siad croíthe na ngasúr óg. Thug
grúpa d’aisteoirí na scoile na
bonnachaí don bhóthar aimsir an
Phléaráca ansin agus ghlacadar páirt
sa mórshiúl a chuir tús le himeachtaí
na deireadh seachtaine sin. 

Chomh maith le deis a thabhairt
do scoláirí drámaí a chur ar ardán,
tugadh deis foghlamtha dóibh
freisin i bhfoirm ceardlann
drámaíochta don chéad bhliain a
eagraíodh i rith sheachtain na
Gaeilge i gcomhar le Taibhdhearc na
Gaillimhe. Áine Ní Dhroighneáin
agus Tara Bhreathnach, beirt
bhanaisteoirí proifisiúnta, a
sholáthraigh sár-cheardlann do
ghlúin aisteoirí óga. Tháinig Darach
Ó Tuairisc ón gcomhlacht “Fibín”
isteach chugainn freisin agus  bhain
an idirbhliain an-sásamh go deo as
an méid a bhí le rá ag an iarscoláire
obligeádach seo a roinn a thaithí is a
thalann leo agus a thug deis dóibh
feidhmiú leis na puipéid ghalánta.
Cá bhfios amach anseo nach
mbeadh duine acusan ag siúl ina
choiscéimeanna! 

Chun cultúr is traidisiúin a
chaomhnú ní mór iad a chur ar
aghaidh chuig an gcéad ghlún eile.
Rinne muid iarracht sin a
dhéanamh i gcaitheamh na bliana
trí aoichainteoirí cosúil le Máirín
Mhic Lochlainn a thabhairt isteach
chun blaiseadh den seanchaí is de
sheanchas na háite a thabhairt
dóibh. Tháinig Tadhg Mac
Dhonnagáin isteach chucu freisin is
thug blaiseadh den chultúr nua, áit
a bhfuil an Ghaeilge i lár an
aonaigh, is thaispeáin dóibh conas
mar a ghintear scéal, bíodh sé don
scáileán mhór nó beag nó do phár.

Cuireadh ceardlanna
scríbhneoireachta ar fáil dóibh siúd
a bhí ag iarraidh dul i mbun pinn
faoi stiúir Jeaicí Mac Donnacha.
Dóibh siúd a chuaigh sa seans, is
iomaí sin duais a phioc siad suas i
gcomórtais leis an gCoiste
Gairmoideachais, Conradh na
Gaeilge agus fiú ag an Oireachtas
féin. Nár laga Dia iad!

Ní leis na healaíona amháin a
bhí scoláirí gnóthach i gColáiste
Cholmcille i mbliana mar ní
dhearnamar dearmad ar an
timpeallacht ach oiread. Mar thogra
do scrúdú an teastas shóisearaigh
ghlac rang 2A1 orthu féin an brat
glas a athnuachan faoi théama an
taistil. Idir ceardlanna, cainteanna,
suirbhéanna, taispeántais  is
siúlóidí, d’oibrigh siad go dian
dícheallach ar son na cúise agus tá
muid thar a bheith bródúil gur
bronnadh an ceathrú brat glas ar an
scoil ag tús an tsamhraidh. Tá sé
tábhachtach go dtuigfeadh daoine
óga gur féidir leo difríocht a
dhéanamh agus go bhfuil sé de
dhualgas orthu, mar shaoránaigh
gníomhacha, a gcion féin a
dhéanamh.

***

Cá ndeachaigh an bhliain? 
Máirín Uí Choileáin

N
íl teora leis an oideachas agus ní as leabhra amháin a fhaightear é. Tá sé
tábhachtach nach gcuirfí teora le foghlaim sna scoileanna trí dhíriú isteach ar
scrúdaithe agus ar chóras na bpointí go huile is go hiomlán. Is iomaí sin

saghas oideachais ann agus is iomaí sin tallann atá ag an duine. Déanann muid chuile
iarracht na tallanna seo a chothú sa scoil trí bhéim a chur ar na healaíona chomh maith
leis an spóirt agus ar ndóigh an léann.

go deo as an méid a rinne siad i rith
na bliana do Ghaillimh agus duinn
fhéin go deimhin.

Campaí Samhraidh 2010
Le cúpla bliain anuas anois, bíonn
an Cumann ag reáchtáil Campaí
Samhradh ar Pháirc an Chnoic.
Bíonn campa peile agus campa
iománaíochta eagraithe againn
chuile bliain sa gcaoi go mbeidh
peileadóirí agus iománaithe óga an
Chumainn in ann feabhas a chuir ar
bhur gcuid scileanna. Bíonn spóirt
agus spraoi ag chuile ghasúr a
bhíonn páirteach sna campaí agus
dhá bhuíochas sin do na duine ar
fad a thugann cúnamh. Ba mhaith
linn freisin buíochas a ghlacadh le
Roinn na Gaeltachta as ucht airgead
a chuir ar fáil duinn le cuidiú leis an
reáchtáil chomh maith le feisteas a
fháil do na gasúir ar fad. B’fhéidir
go bhfeicfeadh muid cúpla gasúr fós
amach sna blianta agus gealsaí na
Gaillimhe á chaitheamh acu.

Nuatheicneolaíocht
Tá an Cumann le fáil anois ar

an www.michealbreathnach.com. Tá
leathanach nua Facebook againn
chomh maith. Freisin, is féidir ár lotto
a cheannacht díreach ón suíomh
chomh maith le do chuid ballraíochta
a íoc nó seaicéad nó caipín an
chumainn a fháil dhuit fhéin. Is féidir
an lotto a imirt ar feadh deich
seachtainí nó leathbhliain nó bliain
iomlán fiú. I mbliana, bhí buaiteoir
againn ar an lotto nuair a bhuaigh
Josephine “Roddy” McElhinney
€12,900 ar an 27ú Iúil.

Bíonn sí ag imirt a cuid lotto ar
líne agus faigheann sí teacs agus
ríomhphost chuile sheachtain ag
tabhairt na dtorthaí lotto agus
scéalta nuachta an Chumainn. Má tá
suim agat sa tseirbhís seo, teigh
chuig www.michealbreathnach.com
agus tabhair dúinn do seoladh
ríomhphost. Is féidir freisin neart
nuachta a fháil ar an suíomh chomh
maith le táblaí, pictiúir, físeán,
leathanach grinn agus neart eile.

Chomórtas Peile na Gaeltacht
I mbliana is iad Cumann Mhícheál
Breathnach a reáchtáil an Comórtas

Áitiúil de Chomórtas Peile na
Gaeltachta. Is ar an 2ú agus 3ú
Bealtaine a tháinig na foirne le
chéile ar Pháirc an Chnoic in
Indreabhán leis an máilín gaoithe a
bhualadh thart. 

Sa gComórtas Sóisir bhí Oileán
Árainn, Rinn Mhaoile, An Spidéal
agus An Cheathrú Rua. Sna Sinsir
bhí muid fhéin, Bearna, An
Cheathrú Rua agus Naomh Anna
Leitir Móir. B’iad Bearna a thug leo
an bua sna Sinsir agus An Spidéal
sna Sóisir. Sa gComórtas faoi-16
b’iad An Cheathrú Rua a thug leo an
lá in aghaidh Bhearna. Tá buíochas
ag dul do chuile dhuine a thug
cúnamh leis an Deireadh Seachtaine
seo a reáchtáil. 

Ba mhaith liom buíochas ar leith
a chuir in iúil dár lucht leanúna, dár
mbaill, dár n-imreoirí agus dár
n-urraithe. Is sibh atá ag coinneáil
an Chumainn láidir le bhur
gcúnamh leis an lotto agus an
50/50. Má leanann muid orainn, níl
dabht ar bith nach mbeidh Cumann
Mhícheál Breathnach ar cheann de
na Cumainn is fearr sa tír.

Caiptín gliondrach Mhicheál Breathnach, Enda Ó Tuathail tar éis a mbua in aghaidh na hAlban sa gcomórtas
bliantúil Shinty le gairid. Sa bpictiúr freisin, tá Seán Bán Breathnach, Eoghan Stewart, bainisteoir fhoireann na
hAlban agus Alan Milton, Bainisteoir Cumarsáide Pháirc an Chrócaigh. Tá Joe Ó Conghaile ag coinneáil súil ar na
himeachtaí as as mbosca tráchtaireachta i gcuideachta Sheáin Uí Mhainnín.

(ní féidir leis an ngobadán an dá thrá a fhreastal) ach
bhain na baill an-sásamh as na campaí. Thug siad cuairt
ar Inis Oírr mar chuid den champa agus d’imir siad
Comórtas Poc Fada ar an bPáirc ansin, chomh maith le
cluichí sa bPinniúr.

Cluichí Pobail.
Bhuaigh na Cailíní Faoi-13 Craobh Uile-Éireann arís i
mbliana, den dara huair. Ar an bhfoireann bhí: Eimear
Ní Bhiadha, Sinéad Ní Mhaoláin, Anna Ní Ódhráin Ní
Mhurchú, Caoimhe Ní Choisdealbha, Sorcha Ní
Bhraonáin agus Tiffiny Ní Choisdealbha.

Comórtas na Máistrí:
Thug Gerry “Springer” Ó Fátharta an-taispeántas  i
gCraobh Chonnachta agus Meaití Ó Fátharta sa nGrád
Diamaint singil. Chuaigh Meaití agus Jimí  Ó Fátharta
chomh fada leis an gCluiche Ceannais ach thug beirt as
Loch Garman greadadh maith dhóibh ansin.

Comórtas Don Bhalla Bhaile Liam:
Bhí an-deireadh seachtaine ag an gcumann i mBaile
Liam. Seo hiad na torthaí:

Cailíní Faoi-12:
An Chéad Áit : Eimear Ní Bhiaidh
An Dara hÁit : Sorcha Ní Bhraonái
n
Cailíní Faoi-14: Ciana Ní Churraoin

Cailíní Faoi-16: Lisa Ní Chadhain

Mná: Bobbí Uí hAinlí
Chuaigh Gearóidín Ní Chadhain chomh fada le Cluiche
Ceannais an Phláta.

Buachaillí Faoi-12: Ruadhan Ó Curraoin

Buachaillí Faoi-18:Chuaigh Diarmuid Ó Fátharta
chomh fada leis an gcluiche ceannais áit ar chás sé ar
sheaimpín an Domhain, Máirtín Ó Maoilchiaráin.

Fir: Bhuaigh Micheál Pheaits Ó Cualáin an Pláta sa
gcomórtas seo.

Comórtas Ciseán Torthaí:
Comórtas álainn é seo a bhíonn ar siúl maidin Lá Nollag
agus atá ag dul ar aghaidh os cionn 25 bliana. Is iad
Gerry “Springer” agus Pádhraic Willie a thur leo na
ciseáin i mbliana.

Comórtas Peile na Gaeltachta
Ba iad an Gerry agus an  Pádhraic céanna a sheas an fód
go Ghaillimh ag an gComórtas Peile i mBéal an
Mhuirthead agus thug leo an craobh abhaile. Pinniúr
60x30 atá i Maigh Eo ach ba chuma leo siúd é, mar
d’imir siad go hiontach ar fad mar a bheadh tine ar a
gcraiceann le cumhach teaspaigh. Is e seo an 6ú craobh
bainte amach ag an gCumann ó thosaigh sé.

Peter Mulryan agus Noel Dan in éineacht le Pádraig
Willy Ó Fátharta agus Timín Ó Curraidhín tar éis a
mbua i gCraobh na Gaillimhe de Chomórtas na
Máistrí Diamaint 2006.

Buaiteoirí Chomórtas Aon Bhalla CLG, Bobbi Uí
hÁinlí, Jimí Ó Fátharta agus Ciana Ní Churraoin.

Na Máistirí: Timín Joe Tim, Pádraic Willie, Pádraic Tim
agus Jimí Joe Shéamais ag ócáid All-Stars in RTÉ i mí na
Samhna seo caite, an chéad uair ar tugadh aitheantas
don Liathróid Láimhe i mbronnadh na ngradam.

Seaimpíní an Chontae 2010

B
huaighChumann Camógaíochta Chois
FharraigeSraith na Cathrach Faoi-11 den

chéad uair riamh nuair a bhuail siad Órán Mór
sa chluiche ceannais ar an Domhnach
10úDeireadh Fómhair 2010.Bhuailan
fhoireann éirimiúil seo foirne móra le ráó
oirthearna Gaillimhe, ar nós Órán Mór, An
Caisleán Gearr, Turlach Mór agus An Carn Mór,
ar an mbealach chuig an gcluiche ceannais, áit
ar bhuail siad Órán Mór den dara huair.Sa
chluiche leathcheannais, rinnena cailíní gaisce
foireann láidir ón gCarn Mór a bhuaileadhtar
éisathimeartha agus am breise.Is cinnte go
n-imreoidh roinnt de na himreoirí seo
d’fhoireann an chontae má leanann siad ar
aghaidh leis an gcamógaíocht. TáCumann
Camógaíochta Chois Fharraigethar a bheith
bródúil as a bhfuil bainte amach acu go dtí seo.

An Fhoireann

Ar chúl, ó chlé:

Máirtín Ó Ceallacháin, Majella Nic Dhonncha, Ciara
Nic an Ultaigh, Rachel Nic an Ultaigh, Sadhb Ní
Chonghaile, Tiffany Ní Choistealbha (Captaen), Mary
Ní Fheinneadha, Emer Ní Thuairisg, Laoise Breathnach,
Maela Ní Choistealbha, Fionnuala Groonell, Aodhán
Mac Cormaic.

Chun tosaigh, ó chlé:

Caitríona Uí Fhrighil, Blanca Ní Dhonnabháin, Becky
Ní Éallaithe, Róisín Ní Cheallacháin, Aoife Nic
Chormaic, Emer Nic Dhonncha, Sinéad Ní
Chonchubhair, Máire Ní Fhrighil, Éabha Ní Chonláin,
Liadh Robertson, Sadhb Howlin, Bridie  Mhic
Chormaic. 

Foireann Camógaíochta Faoi-11
Chois Fharraige

Aodhán agus Bridie Mhic Chormaic

Cumann Liathróid Láimhe 
Mhichíl Bhreathnaigh

Jimí Ó Fátharta

B
liain eile iontach a bhí ag an gCumann i mbliana, i gcéin agus i gcóngar.
Chuaigh na déaga go Portland Oregon i mí Dheireadh Fómhair chuig an
gComórtas Domhanda, áit ar bhain na cailíní amach trí Chraobh

Dhomhanda, Ciana Ní Churraoin dhá chraobh Faoi-13 agus Sinéad Ní Ainlí an
chraobh do Mhná Grád C.

Séamas Ó Fátharta, Bobbi Uí hAInlí, Treasa Uí Fhátharta, Anna Ní Bhraonáin, Sinéad Ní hAInlí, Gerry Ó Fátharta,
Timín Ó Curraidhín, Fearghas Mac Lochlainn, Ciarán Ó Conghaile, Caitlín Uí Bhraonáin, Cian Ó Fátharta, Séamas
Darby Ó Fátharta agus Diarmaid Ó Fátharta. Bhí Gearóidín Ní Chadhain as láthair don ócáid cheiliúrtha seo tar
éis an chomórtais.

Chuir chuile dhuine suas an-seó ón gcéad chluiche go
dtí na cluichí ceathrú ceannais, leathcheannais agus
ceannais. Orthu sin bhí Stiofán Ó Béarra, Fiontán Ó
Curraoin, Bobbí Uí Ainlí, Séamus Ó Fátharta agus Timín
Ó Curraidhín. B’iontach an turas é agus chuile dhuine
ag baint sult agus taithneamh as ó d’fhág siad Cois
Fharraige go Baile Átha Cliath, Chicago, San Francisco
agus Portland féin. Ní hé chuile lá a dtéann duine ar thrí
eitleán agus ar ais aríst tar éis coicíse.

Áit iontach amach is amach é Portland Oregon,
aimsir álainn ann agus gan é ró-the ná rófhuar sa

tráthnóna. Trí ionad a bhí i gceist ag an gComórtas
Domhanda seo, ghlac 992 imreoir páirt ann agus b’as
Éirinn 262 acu sin. Ní raibh ach 12 mhíle idir na hionaid
ar fad ina raibh 18 gcinn de phinniúir agus 3 cinn aon
bhalla.

Rinne Micheál Breathnach ón gcomhlacht MMB Teo.
Urraíocht bhreá ar ‘hoodies’ agus rinne CLG na
Gaillimhe urraíocht ar na cultacha spóirt a bhí le feiceáil
go soiléir ar fud Mheiriceá.

Ach níor stop sin an taisteal go Meiriceá mar faoi
Nollaig chuaigh Ciana Ní Churraoin agus a máthair,

Tá dlúthbhaint ag Veronica Curtin leis
an gClub seo againne le blianta.
Tugann sí cuairt orainn go minic agus
roinneann sí a cuid scileanna go
flaithiúil leis na cailíní seo againne.
Bhí muid ar fad díomuach  nár éirigh
le mná na Gaillimhe an Corn a
thabhairt leo ach beidh arís ann le
cúnamh Dé. D’imir Aislinn agus
Veronica an-mhaith ar an lá ach faraor
níorbh leor é!

Ach bhí ábhar  cheiliúrtha ag mná
Chois Fharraige mar go raibh an
fhoireann Faoi-12 seo againne ag imirt
ag leath-am ar an “Talamh Naofa”.
Bhí  CC Chois Fharraige ag imirt in
aghaidh CC Chill Rois (Loch Gorman)
agus bhuaigh siad le dhá chúl
ghleoite ó Shorcha Ní Fhrighil (Na
Forbacha) Bhí muid ar fad
fíorbhródúil as leibhéal na scileanna a
thaispeáin siad ar an lá agus le
cúnamh De ní bheidh sé i bhfad go
mbeidh mná as Cois Fharraige ag
imirt arís i bPáirc an Chrócaigh ar an
lá mór!

Bhí sé d’onóir acu freisin siúl sa
pharáid mhór i ndiaidh an
“BhannaBhuachaillí Ard Aidhin”.
Do-chreidthe! 

Thall, Cailíní Chois Fharraige ag
máirseáil ar Pháirc an Chrócaigh, ag
caitheamh geansaithe na Gaillimhe agus
na mílte ag breathnú orthu! Seo iad na
cailíní a bhí ag imirt i bPáirc an
Chrócaigh:  Sorcha Ní Fhrighil, Sorcha Ní
Bhraonáin, Méabh Nic Dhonncha,
Caoimhe Ní Choisdealbha, Laura Ní
hEimhrín, Sinéad Ní Mhaoláin, Maeve
Ní Churraoin, Caoimhe Ní Chonghaile,
Niamh Ní Chuinn agus Aoife Nic Giolla
Choinnigh. Muid ar fad an-bhródúil astu.
Gura fada buan iad! 

Cumann Camógaíochta
Chois Fharraige

D
’fhag trí bhus ó Pháirc na mBreathnaigh ag a 8.00am ar an 12ú Meán Fómhair
agus muid ag tabhairt ár n-aghaidhe ar Bhaile Átha Chliath do Chluiche
Ceannais Camógaíochta na hÉireann. Bhí 45 dhuine fásta agus 80 cailíní óga sa

slua! Chuile dhuine ar bís ag súil leis an lá mór. Bhí beirt d’fhoireann na Gaillimhe a
raibh súil againn iad a fheiceáil ag imirt an lá sin; Aislinn Ní Chonghaile ón gCaisleán
Gearr agus Veronica Curtin as Cinn Mhara. Iníon le John Connolly, an t-iománaí
cailiúil, í Aislinn agus tá baint mhór ag a muintir le Conamara. 

An lá mór i bPáirc an Chrócaigh

Frances, in éineacht léi ar ais go Chicago, áit ar bhuaigh
sí Craobh Náisiúnta Mheiriceá. Anseo in Éirinn,
bhuaigh Ciana in aghaidh rogha na coitiantachta,
Lauren Ó Riordáin agus Martina Ní Mhathúna i mí na
Samhna agus is as sin a chuaigh sí go Chicago dá bua
mór ansin. Ba é an t-imreoir Ducsy Breathnach a bhí mar
thraenálaí aici.

Ag Baile
Anseo sa mbaile ghlac imreoirí an Chumainn páirt sna
comórtais éagsúla i rith na bliana, mar is gnách, agus seo
cuid de na buaiteoirí:
Craobh an Chontae, Comórtas “A” do Chailíní –
Faoi-12, Singil: Anna Ní Ódhráin Ní Mhurchú. Chuaigh
sí ar aghaidh as sin gur bhuaigh sí Craobh Chonnacht
chomh maith.
Faoi-12, Dúbailte: Eimear Ní Bhiaidh agus
Sinéad Ní Mhaoláin a chuaigh ar aghaidh
gur bhuaigh siad Craobh Chonnacht freisin.
Faoi-14, Singil: Ciana Ní Churraoin.
Chuaigh sí ar aghaidh as sin gur bhuaigh sí
Craobh Chonnacht agus an Chraobh Uile-
Éireann ina dhiaidh sin.
Faoi-16, Dúbailte: Róisín Ní Chonghaile as
an gCnoc agus Róisín Ní Chonghaile as
Maigh Cuilinn a chuaigh ar aghaidh gur
bhuaigh siad Craobh Chonnacht.
Faoi-17, Singil: Sinéad Ní hAinlí.
Craobh an Chontae, Comórtas “B” do
Chailíní –
Faoi-10, Singil: Róisín Ní Ghionnáin.
Faoi-10, Dúbailte: Máire Ní Fhrighil agus
Aislinn Ní Fhurgais.
Faoi-11, Singil: Tiffiney Ní Choisdealbha.
Faoi-11, Dúbailte: Majella Nic Dhonncha
agus Becky Ní Éalaithe.
Faoi-12, Singil: Sorcha Ní Bhraonáin.
Faoi-12, Dúbailte: Sorcha Ní Fhrighil agus
Caoimhe Ní Choisdealbha.

Faoi-14, Dúbailte: Adhna Ní Bhraonáin agus Lisa Ní
Chadhain.
Faoi-16, Singil: Camila Ní Fhátharta.
Craobh an Chontae, Comórtas “B” do Bhuachaillí –
Faoi-10, Singil: Máirtín Ó Maoláin.
Faoi-10, Dúbailte: Liam Ó Fátharta agus John Ó Biaidh.
Faoi-11, Dúbailte: Aaron Bolstrum agus Con Ó Gibne.
Faoi-12, Singil: Cian Ó Conghaile.
Faoi-12, Dúbailte: Ruadhan Ó Curraoin agus Oisín Ó
Cualáin.
Faoi-13, Dúbailte: Rónán Ó Curraoin agus Dinny Ó
hÉalaithe.
Faoi-15, Dúbailte: Damian Ó Coisdealbha agus Seán
Hill.

Comórtas Fhéile na nGael
I gCo. An Chláir a bhí Féile na nGael i mbliana agus i
láthair aige sin don Chumann bhí dhá fhoireann cailíní
agus foireann amháin buachaillí. Rinne na cailíní i ngrád
“A” éacht eile fós mar gur bhuaigh siad den dara bliain
as a chéile. Chuir an dara grúpa cailíní an-taispeántas
suas freisin agus iad óg go leor ar feadh cúpla bliain eile. 

Bhí caighdeán an-ard go deo i gcomórtas na
mbuachaillí ach rinne siad sár-iarracht agus bhain siad
an-sult as na himeachtaí. Bhain Ciana Ní Churraoin
amach comórtas na scileanna ag an bhFéile.

Bhí bratach nua glan as an bpíosa ag an gCumann i
mbliana agus iad ar thosach an mhórshiúil in Inis, mar
gurb iad a bhuaigh an Comórtas anuraidh. Rinne “Glór
na nGael” Chumann Forbartha Chois Fharraige
urraíocht ar fheisteas na foirne don Fhéile. Seo a leanas
na foirne a bhí i láthair thar cheann an Chumainn:
Foireann “D” na gCailíní: Ciana Ní Churraoin, Lisa Ní
Chadhain, Adhna agus Sorcha Ní Bhraonáin.
Foireann “B” na gCailíní: Anna Ní Ódhráin Ní
Mhurchú, Eimear Ní Bhiadha, Sinéad Ní Mhaoláin,
Mairéad Ní Chonghaile, Tiffiney Ní Choisdealbha.
Foireann na mBuachaillí: Cian Ó Fátharta, Rónán Ó
Beoláin, Cian Ó Conghaile, Conor Taggart, Dara Ó

Na himreoirí buacacha Anna, Sorcha Ní Bhraonáin le
baill eile de theaghlach Uí Bhraonáin as an Teach Mór.

Baill de Champa Samhraidh ag baint taitnimh as a dturas go dtí an
Pinniúr Liathróid Láimhe in Inis Oírr i mbliana.

Fátharta.
Beidh Féile na nGael ar siúl i gCo. Na Gaillimhe an

bhliain seo chugainn

Comórtais Naisiúnta Liathróid Láimhe Aon Bhalla
Fiche cúig imreoir as Cumann Liathróid Láimhe
Mhicheál Breathnach a thóg páirt sna Comórtais
Naisiúnta Liathróid Láimhe Aon Bhalla a bhí ar bun san
Ionad Spóirt agus Aclaíochta in Óstán Breaffy, Caisleán
an Bharraigh i mbliana agus thug siad ocht dtrófaí
abhaile leo mar seo a leanas: 

Cailíní Faoi-12: An Chéad Áit :- Sorcha Ní Bhraonáin,
Teach Mór; Pláta.
Cailíní Faoi-12: An Dara Áit :- Eimear Ní Bhiaidh, An
Cnoc; Corn.
Cailíní faoi 14: An Chéad Áit :- Ciana Ní Churraoin, An
Chathair ; Corn.
Buachaillí Faoi-14: An Chead Áit :- Cian ó Fatharta, Na
hAille; Pláta.
Mná “C”: An Chéad Áit :-  Bobbí Uí Ainlí, Baile Liam;
Corn.
Fir os cionn 55: An Dara hÁit :- Gerry Ó Fatharta, Na
Forbacha; Corn.
Fir os cionn 65: An Chéad Áit  :- Jimí Ó Fatharta, Na
hAille; Corn.
Fir os cionn 65: An Dara hÁit :- Timín Ó Curraidhín,
Cnocán Glas; Corn.

Bhí Frances Ní Churraoin as an gCathair ar Choiste

Stiúrtha an Chomórtais agus ba í Caitlín Ní Chualáin as
an Teach Mór a chas Amhrán na bhFiann roimh na
gCluichí Ceannais Sinsir. Seo é an dara huair a raibh an
Comórtas seo ar bun ar aon láthair amháin agus d’éirigh
thar barr leo aríst i mbliana.

Comórtas an Dara Leibhéal.
Bhuaigh Ciana Ní Churraoin agus Róisín Ní Chonghaile
ar Má Cuilinn an comórtas Faoi 25 do “Choláiste na
Coiribe”.

Comórtas Foirne Contae
Bíonn Comórtas Foirne Contae d’ógánaigh ó 12/13 go
dtí 16/17 ar siúl chuile bhliain. Ar an bhfoireann 12/13
bhí Rónán Ó Beoláin agus Cian Ó Conghaile ag seasamh
an fhóid do Ghaillimh agus do Chonnacht, ach fuair
Loch Garman an láimh an uachtar orthu sa gcluiche
Leathcheannais. Ar fhoireann 14/15 bhí Cian ó Fátharta
agus b’iad Ceatharlach a chuir de dhrom seoil iad ag an
stáid chéanna.

Comórtas Deichniúir Cúige, Cailíní:
Bhí Ciana Ní Churraoin, Adhna Ní Bhraonáin agus
Sinéad Ní hAinlí ar an bhfoireann seo i mbliana agus
bhuaigh siad an comórtas ar na Cúigí eile éasca go
maith.

Comórtas 60 x 30 Cailíní Faoi-14
Bhua Cianaigh Ní Churraoin an Chraobh Uile-Éireann
ar an Satharn, 11 Meán Fómhair 2010 thíos i gContae
Cheatharlach i gcoinne Emer Ní Loinsigh as Ciarraí.

Comórtas Ghael Linn
Comórtas álainn é seo do bhuachaillí agus cailíní
Faoi-13 le chéile agus seasadh an fód don Chúige chomh
maith. Rónán Ó Beoláin agus Anna Ní Ódhráin Ní
Mhurchú a chuaigh go Páirc an Chrócaigh i mbliana.

Campaí Samhradh:
Reáchtáil an Cumann dhá Champa Samhradh arís i
mbliana i mí Lúnasa, an chéad cheann d’fhoghlaimeoirí
agus an dara ceann dóibh sin a bhí ag cuir smaise ar a
gcuid scileanna. Bhí neart duaiseanna agus comórtais ar
fail idir an Pinniúr ar an gCnoc agus Scoil Sailearna don
Aon Bhalla. Ní raibh an tinreamh chomh hard i mbliana,

Pádraig agus Gerry

Triúr de Sheaimpíní Liathróid Láimhe an Domhain,
Lauren O’Riordan as Ros Comáín in éineacht le laochra
Chois Fharraige, Ciana Ní Churraoin agus Sinéad Ní
hAinlí, agus  Uachtarán na hÉireann, Máire Mhic
Giolla Íosa ag an ócáid a eagraíodh in ómós dóibh in
Áras an Uachtaráin tar éis a ngaisce ag na Comórtais
Domhanda i bPortland Oregon 2010.  D’eagraigh
Comhairle Contae na Gaillimhe ócáid eile ina n-onóir i
Halla na Cathrach i nGaillimh in aitheantas don éacht
a bhí déanta ag na cailíní.

